
Tropikoko bihurriak:

El NiIno eta La Nina

Elhuyar

Aldian behin, era guztietako
hondamendiek bat egiten dute
denboran: munduko bazter
batean suteak pizten diren
bitartean, bestean ikaragarrizko
uholdeak jasaten dituzte,
harantzago lehortea da arazo
nagusia, eta are urrunago
izurriteak zabaltzen dira.

Urte horretan,

munduak El Nifioren bisita
izan du. Hurrengoan, berriz,
baliteke La Nifia etortzea,

eta eragindako kalteak ez dira
askoz txikiagoak izango.

AURTEN ERE EL NINO ETORTZEKO ARRISKUA
OMEN DAGO. Hala ohartarazi zuen urte
hasieran AEBetako Institutu Ozeaniko
eta Atmosferikoak (NOAA), Ozeano
Pazifiko tropikalean jasotako datuetan
oinarrituta. Han hasten baita guztia,
gero eragina mundu osora zabaltzen
bada ere.

ELHUYAR. 2002 APIRILA

El Nifioren aurretik, Pazifikoak bere
beste izenari dagokion itxura du ia:
Ozeano Barea nahiko baketsu egoten
da. Eguraldia hain aldakorra denez, ez
da erraza egoera normala zein den
jakitea, baina urte gehienetan Pazifiko
ekuatorialeko klimak arau jakin bati
jarraitzen dio. Ozeanoaren mendebal-
dean, Australiaren eta Indonesiaren
inguruan, eguzkiak itsas azaleko geru-
za berotzen du; aldi berean, aire-masa
ikaragarri handi, bero eta hezeak

ARTXIBOKOA

ehunka metro igoarazten ditu. Ondo-
rioz, presio baxuak sortzen dira azale-
an. Aire-masa gorantz doan heinean,
hoztu egiten da eta euritan askatzen
du gordetzen duen ura. Hori da, hain
juxtu, eremu horietan ohikoak diren
montzoien jatorria.

Dagoeneko lehorrago eta gorago da-
goen aire hori ekialdera mugitzen da
atmosferaren goialdean dauden haize-
ek bultzatuta. Zenbat eta ekialderago,

Pazifikoaren atmosferan eta itsas
azalean, tenperatura eta hezetasuna
kontrolatzen dituen gurpil erraldoia
dago: atmosferaren goialdean,
mendebaldetik ekialdera aire-masa
lehorrak eta hotzak mugitzen dira;
behealdean, aldiz, haize alisioek
ekialdetik mendebaldera eramaten
dute aire bero eta hezea.

Alisioek, gainera, itsas azaleko
geruza beroa ere bultzatzen dute
Indonesia aldera. Ur hori
ordezkatzeko, hondokoa azaleratzen
da: termoklina inklinatuta dago.

Haize alisioek indarra galdu dute;
beraz, Pazifikoaren ekialdean beroa
eta hezetasuna metatzen dira.
Bertan euri-jasak ikaragarriak
sortzen dira, eta, aldiz, Pazifikoaren
mendebaldean lehorteak izaten dira.
Egoera aldaketagatik, termoklina
horizontalean azaltzen da.

Alisioak ohi baino indartsuagoak
dira. Ondorioz, aire eta ur bero
gehiago mugitzen da mendebaldera
eta, han pilatutako bero eta
hezetasunagatik, prezipitazioak
ugariak dira.

Gainera, ur hotz gehiago
azaleratzen da: termoklinaren
inklinazioa handitu egiten da.

orduan eta hotzago eta dentsoago
bihurtzen da, eta Ameriketako mende-
baldeko itsasertzera iristen denerako,
jaisteko lain astundu da. Orduan, itsas
azalaren gainean presio altuak sortzen
dira; ondorioz, haize alisioek berriro
Australia eta Indonesia aldera erama-
ten dute airea.

Aire-gurpil erraldoi hori joan den men-
deko 20. hamarkadan lehenengo aldiz
aztertu zuenaren izenarekin ezagutzen
da gaur egun: Walker-en zirkulazioa.
Hain zuzen, atmosferaren behealdean
haizea ekialdetik mendebaldera eta
atmosferaren goialdean mendebalde-
tik ekialdera joaten dela jabetu zen Sir
Gilbert Walker britainiarra.

“Indonesia aldean,
itsas maila
Mexikoko
mendebaldeko
kostan baino
45-50 cm
gorago dago”

Aire-masen zirkulazioaz gain, itsas
azalean ere badira mugimenduak: ali-
sioek mendebaldera egiten duten bi-
daia horretan, itsasoaren azaleko geru-
za beroa Indonesia aldera eramaten
dute. Han, haizearen eraginagatik eta
tenperatura altuek sortzen duten he-
dapenagatik, itsas maila Mexikoko

mendebaldeko kostan baino 45-50 cm
gorago egoten da. Bestetik, termokli-
na, hau da, hortik behera itsasoaren
tenperatura konstantetzat hartzen den
muga, 200 metrora dago.

Pazifikoaren mendebaldean, berriz,
haizeak bultzatzen duen ur-masa or-
dezkatzeko, gaineko geruza horren az-
pian dagoen ur hotza azaleratu egiten
da eta termoklina 50 metro ingurura
dago. Itsas hondoko elikagaiak arrain-
-espezie askoren eskura —edo ahora—
jartzen ditu goranzko mugimendu
horrek. Aberastasun horri esker, Peru
munduko arrantza-potentzia handie-
netakoa da. =

NOAA

Haizeek zein ereduri jarraitzen dioten jakin
daiteke satelite bidezko irudiei esker.

El Nifioren iraultza

Zientzialariek zergatia argitu ez badu-
te ere, jakina da 2-7 urtetik behin ali-
sioak moteldu edo desagertu egiten
direla. Hori gertatzen denean, presio
atmosferikoen ohiko eredua irauli egi-
ten da; beraz, Australia eta Indonesia
aldean presio atmosferikoak gora egi-
ten du eta Pazifiko erdialdekoa gain-

“fenomenoa
Pazifikoan hasten
bada ere, eragina

mundu osora
hedatzen da”

ditzen du. Horri hegoaldeko oszilazioa
deitzen zaio (Southern Oscillation, SO),
eta eredu-aldaketa berez planetaren
zati horretan soilik gertatzen den
arren, mundu osoari eragiten dio.

Alisioak desagertzean, Pazifikoaren
ekialdeko itsas azaleko geruza ez da
mendebaldera joaten; bertan gelditzen
denez, gero eta gehiago berotzen da:
itsas maila 25 cm igo eta tenperatura

30 °C-ra irits daiteke. Hainbeste bero-
tzen denean, itsas azaleko lurruna bat-
-batean atmosferaren goialdera igo-
tzen da. Orduan, tenperatura hotzen-
gatik ura kondentsatu egiten da eta
Ameriketako mendebaldeko kostaren
gainera euri-jasa ikaragarriak botatzen
ditu.

Euriteak direla eta, eremu horretan
itsasoa gezatu egiten da; halaber, eli-
kagaiak itsas hondotik gorantz erama-
ten zituen mugimendua geldituta
dago. Peruko eta Ekuadorreko arran-
tzaleek ongi ezagutzen dute ondorioa:
bertako ekonomian ezinbestekoak di-
ren arrainek ur aberatsagoen eta ho-
tzagoen bila migratzen dute, bai Txile
aldera, bai Alaska aldera, hango arran-
tzaleen mesedetan.

Bestalde, normalean Pazifikoaren men-
debaldean erortzen den ura Amerike-
tan bota duenez, lehorte izugarriak
gertatzen dira Australia, Indonesia eta
India inguruan.

ELHUYAR.

Izenen zurrunbiloaren nondik norakoa

Peruko arrantzaleek El Nifio edo ‘Jesus haurra’ deitu zioten urte-
ro Eguberri aldean azaltzen den itsas korronte beroari. Gero,
zientzialariek izen horrekin batailatu zuten noizean behin
Pazifikoaren ekialdean agertzen zen neurriz kanpoko fenome-
noa. Denborarekin, ordea, beroketa Peruko uretatik haratago
ere gertatzen zela jabetu ziren. Ordutik, berotze horrek eragiten
dituen aldaketa meteorologikoak izendatzeko erabiltzen da El
Nifio terminoa.

Askotan, El Nifioren ondoren Pazifiko ekuatorialeko urak ohiz
kanpo hozten dira. Horri El Viejo eta anti-El Nifio ere deitu izan zaion
arren, La Nifia da gehien zabaldu eta erabiltzen den terminoa.

Bestalde, Pazifikoaren mendebaldean presioa
altua zenean Indiako Ozeanoan jaistera jotzen zue-
la ikusi zuen Sir Gilbert Walker-ek 1923an. Presioen
oszilazio horri hegoaldeko oszilazioa (Southern
Oscillation, SO) deitu zitzaion. Gaur egun, zientziala-
riek hegoaldeko oszilazioaren indizea (Southern
Oscillation Index, SOI) erabiltzen dute. SOla Tahitiko
eta Darwin-eko azaleko presio atmosferikoen arte-
ko diferentzia da. SOla baxua bada —bateko eta bes-
teko presioen arteko aldea txikia bada— alisioak ahu-
lak dira eta EIl Nifiorekin lotzen da; SOla altua bada,
aldiz, alisioak ohi baino indartsuagoak dira eta La
Nifia hurbil dabilen seinale da.

2002 APIRILA

Presio-aldaketa horiek, ordea, fenomeno zabalago baten
barruan ulertzen dira, eta maila zientifikoan ENSO (El Nifio/
/Southern Oscillation) siglak erabiltzen dira presio-aldaketak eta
El Nifio eta La Nifia batzeko: El Nifio ENSOren fase beroa den
bezala, La Nifia ENSOren fase hotza da.

Azkenik, Steven Hare ozeanografoa Pazifikoko itsas azaleko
tenperaturak aztertzen ari zela, hamar urteko berotze-hozte
zikloa betetzen zutela ikusi zuen eta Pazifikoko hamarraldiko
oszilazioa (Oscilacién Decadal del Pacifico, ODP) terminoa
asmatu zuen 1996an. Herriko hizkeran La Madre bezala ezagu-
tzen da, eta El Nifio eta La Nifa biltzen ditu.

Koloreek itsas azalaren tenperatura irudikatzen dute.

Eta iraultza mundu osora zabaltzen da.
Indiako Ozeanoaren hego-ekialdea
hozteak presio altuko eremu bat sor-
tzen du. Presio altuek ez diete haize
hezeari Afrikako ekialde eta hegoalde-
ra iristen uzten; beraz, toki horietan
lehorteak areagotu egiten dira. Ipar
Amerikan, berriz, lurrazaletik 8-12 km
gorago mugitzen diren haize-lasterren
norabidea bat-batean aldatu egiten da,
eta Kanadatik AEBen hegoaldera joan
ohi den haize hotza iparrean gelditzen
da. Atlantikoak ere izaten du El Nifio-
ren berri, beste tokietan haizeak baz-
terrak nahasten dituen bitartean, Oze-
ano Atlantikoan urakan eta ekaitz tro-
pikal gutxiago izaten baitira.

Arreba mari-matrakaren
txanda

El Nifiok utzitako arrastoak hankaz
gora jartzeko, bere ondotik La Nifia
etortzen da askotan. La Nifiaren sa-
soian, Ameriketatik Australia aldera
doazen haize alisioak indartu egiten
dira. Horrela, itsas azaletik ohi baino ur
bero gehiago mugitzen da mendebal-
dera; horrekin batera, itsas hondotik ur
hotz gehiago azaleratzen da ekialdean
eta termoklina ikaragarri igotzen da.
Ekuadorretik Samoaraino, ia 5.000 km-

El Nifloren ondorioz, kalte materialak izugarriak izaten dira, batez ere itsasertzean eta

ibai-ondoetan.

“NOAAk ohartarazi
duenez, eta
Pazifikoan bildutako
datuen arabera,
aurten El Nino
etortzeko arriskua
dago”

La Nifiaren eragina El Nifioren aurkakoa izaten da askotan.

-ko ur-mihi hotza luzatzen da. Hau da,
juxtu El Nifioren alderantzizko feno-
menoa gertatzen da.

Ekialdera bultzatutako ur beroak eta
haize-lasterren alderanzketak tenpe-
ratura igoarazten dute Indonesia alde-
an. Itsas azaleko aire bero eta hezea
atmosferaren goialdera igo eta kon-
dentsatzen denean, euriteak izaten
dira. Hala, Indian montzoiak normale-
an baino indartsuagoak izaten dira,
Australian prezipitazioak batez beste-
kotik gora egiten dute, Afrikako hego-
aldean bestetan baino hezetasun
gehiago sumatzen da, eta Kanadatik
AEBetara doan haize hotza hegoalde-
rago iristen da.

Dena dela, El Nifio baino gutxiago
aztertu da La Nifia, eta historian zehar
gutxiagotan jaso dira La Nifaren
inguruko datuak. Orain ere, El Nifiok
kezkatzen ditu meteorologoak eta kli-
matologoak, baina ez da matxismoa-
gatik, baizik eta azken hilabeteetan
bildutako datuek El Nifioren hasieran
egon gaitezkeela ematen dutelako
aditzera. >

97ko urt.

Urtarrilean NOAAK jakinarazi zuenez,
itsasoa berotzen ari den lehenengo
zantzuak 2001eko abuztuan jaso zi-
tuzten Pazifiko tropikalean. Gainera,
termoklina ohi baino sakonago azal-
tzen da Pazifiko ekuatorialeko mende-
baldean. Geroago, aurreko El Nifiotik
ikusi ez ziren adinako hodei-multzo
eta prezipitazioak izan dira erdialdeko
Pazifikoan. Hori guztia, hala ere, ez da
nahikoa El Nifio izango ote den
aurreikusteko, ezta zenbaterainokoa
izango litzatekeen igartzeko ere. Bai-
na, badaezpada ere, adi egotea kome-
ni da.

Hala ere, aurretik neurririk hartu izan
ez balitz, kalteak are handiagoak izan-
go ziratekeen. Baina NOAAK lehenen-
go aldiz 1997ko apirilean eman zuen
El Nifloren arriskuaren berri, eta hila-
bete geroago, Japoniako eta Australia-
ko zientzialariek susmoa indartzen zu-
ten datuak eman zituzten. Horri esker,
Peruko iparraldeko arrantzaleek eta
nekazariek eragin onuragarriak baliatu
zituzten, normalean idorrak diren lurre-
tan uzta bildu eta ohi baino ur epela-
goetan bestelako arrain-espezieen ha-
rrapaketa planifikatu ahal izan baitzu-
ten. Gainera, ibaietako urak gainezka
egitea eragozteko ubideak egin ziren.
Perutik kanpo, mundu osoko hainbat
herrialde suteei, uholdeei, goseteei, eta
izurriteei aurre egiteko prestatu ziren.

E “1997-98ko
b El Nirioren o
ondorioz El Nifiori aurrea hartzen
2. 0 0 0 pe rtsonda Umeekin ge_rfatzen den. bezala, e2|r1ez_—
baino aehiado koa da El Nifiok zer egingo duen jaki-
hil g "g tea, baina noiz etorriko den aurreikus-
11 Zzlren

NOAA

NOAA

97ko aza.

98ko mar.

Azken El Nifioren
ondorenak

1982-1983ko El Nifio mendeko latze-
netakoa izan bazen ere, azkenekoa,
1997-1998koa, ez zen askoz samurra-
goa izan: 2.000 pertsona baino gehia-
go hil ziren, eta kalte materialak ikara-
garriak izan ziren. Perun sekulako
uholdeak jasan zituzten, herri osoak
desagertu ziren uraren indarraren era-
ginez, eta Sechurako basamortuan
aintzirak azaldu ziren.

teak erabateko garrantzia du. Iragar-
penak egiteko, metodo estatistikoak
eta eredu informatikoak erabiltzen di-
tuzte klimatologoek eta meteorologo-
ek, eta nahitaezkoa dute ahal beste
informazio eskuratzea.

Informazioa biltzeko tresnarik balio-
tsuenetako bat TOPEX/Poseidon sate-
litea da. 1992tik, itsas mailatik 1.336 ki-
lometrora dagoen satelite horrek itsas
maila eta uhinen mugimenduak neur-
tzen ditu 10 egun irauten duen ibilbi-
dean. Ondoren, itsaslasterren alda-
ketak eredu atmosferikoekin eta kli-
matikoekin lotzen dira.

Pazifikoaren beste aldean, Indonesia
inguruan, lehorteak hilabetetan iraun
zuen; Sumatran, Borneon eta Malasian
piztu ziren suteak zerua iluntzeko gai
izan ziren. Munduko beste toki asko-
tara ere iritsi zen El Nifioren eragina:
besteak beste, Mongolian 42 °C-ra iri-
tsi ziren; zikloiek eta montzoiek Maga-
daskar zigortu zuten; Europa erdialde-
an, inoiz ez bezalako uholdeek 55 per-
tsona hil zituzten Polonian eta 60 Txe- NOA/

] ] TAO/TRITON buia-sistema bereziki
kiar Errepublikan. El Nifiori jarraipena egiteko ezarri da.

Irudietan argi ikusten da itsasoaren tenperaturek
betetzen duten zikloa: lehenengoan egoera normala
ikusten da. Ekainerako, El Nifio prestatzen ari zen,
eta azaroan Peruren parean sortutako egoerak

El Nifiori hasiera eman zion. 1998ko martxoan,
aldiz, itsasoaren tenperaturak La Nifiaren etorrera
iragartzen zuen.

34 ELHUYAR. 2002 APIRILA



1982-1983ko El Nifilo mendeko gogorrentzat hartzen da. Eragina mundu osoan zabaldu zen:

. Australia: lehortea eta suteak
. Indonesia, Filipinak: uztaren galera, gosetea

8. Mexikoko Golkoko estatuak: euriteak
9. Peru, Ekuador: uholdeak

. India, Sri Lanka: lehortea
. Tahiti: 6 zikloi tropikal

1
2
3
4
5
6
7

. Hego Amerika: uholdeak, galerak arrantzan
. Pazifikoan barrena: koralezko arrezifeen heriotza
. AEBetako ipar-ekialdea: euriteak

10. Afrikako Hegoaldea: lehortea, izurriteak, desnutrizioa
11. Ekialde Hurbila, batez ere Libano: hotza, elurra

12. Iberiar penintsula, Afrikako iparraldea: lehortea

13. Europako erdialdea: uholdeak.

Horretaz gain, Ozeano Pazifiko tropi-
kalean barrena TAO/TRITON buia-
-sistema ezarri zen bereziki El Nifiori
jarraipena egiteko. 70 buiaz osatuta-
ko egitasmo hori 1994an gauzatu
zen. Buia horien bidez, 500 metroko
sakonera bitarteko itsasoko tenpera-
tura, itsas azalarena eta airearena
neurtzen dira, baita haizearen abia-
dura, presio atmosferikoa eta heze-
tasun-maila ere. Datu horiek zuzene-
an NOAAren orbita polarreko sateli-
teetara eta Argos satelitera bidaltzen
dira; beraz, datu-bilketa denbora
errealean egiten da.

Horrekin guztiarekin, eta beste beha-
tegi meteorologikoetan egiten diren
neurketekin, konputagailuz egindako
eredu klimatikoak elikatzen dira. Ere-
du horiek egin aurretik, El Nifioren
iragarpenak estatistika bidez egiten
ziren soilik. Hau da, iraganeko datu
meteorologikoak jakinda, El Nifio iza-
teko arriskua zein egoeratan betetzen
zen ikusten zen. Egoera hori berriro

agertuz gero, El Nifio sortzeko arris-
kua handitu egiten zela ondoriozta-
tzen zen.

“iragarpenak
egiteko, metodo
estatistikoak eta

eredu
informatikoak
erabiltzen dira”

Metodo estatistikoaren bidez emaitzak
lortzeko, ez dago kausa-efektu erlazioa
jakin beharrik; probabilitate hutsean
oinarritzen baita. Konputagailuz egin-
dako eredu klimatikoek, ordea, fisika
ozeanikoaren eta atmosferikoaren le-
geak kontuan hartuta, meteorologia
aldakorra duen simulatutako mundu
bat irudikatzen dute. Hasierako iragar-

penak orokorregiak baziren ere, azke-
neko urteotan asko findu dira eta gaur
egun oso zehatzak dira. Hala ere,
jarraipen-sistema gehiagoren beharra
dago, ez Indiako Ozeanoan ez Atlanti-
koan ez baitago Pazifikokoaren antze-
ko behaketarako sarerik.

El Nifiok badu ezer onik
Zalantzarik gabe, gertatuko denaren
berri aurrez izatea mesedegarria da.
Informazioak prest egotea ahalbide-
tzen du, kalteak ekiditeko eta onurak
aprobetxatzeko. Adibidez, El Nifiok
izugarrizko eragina du Hego Ameri-
kako arrantza-tokietan, beraz, Peruko,
Ekuadorreko eta Txileko gobernuek
arreta handiz aditzen dituzte iragar-
penak. —=»

El Ninok OME kezkatzen du

Osasunerako Mundu Erakundeak (OME) arreta bereziz jarraitzen ditu El Nifioren ira-
garpenak. Izan ere, El Nifioren sasoian hondamendiek eragindako osasun-kalteak
ikaragarriak dira. Gainera, hondamendien ondorioz hildako edo zauritutako pertso-
nen kopurua gorantz doa alditik aldira. OMEren ustez, hazkuntza hori populazioa
arrisku handiko eremuetan biltzen delako gertatzen da, hala nola, itsasertzean, ibai-
-ondoetan eta hirietan.

Bizilekua aukeratzean, inkek kontuan izaten zuten El Nifio: hiriak muinoetan egi-
ten zituzten, eta itsasertzean eraikitzen bazuten, inoiz ez ibaietatik hurbil; gainera,
janari-biltegiak mendian edukitzen zituzten. Horregatik diraute zutik haiek eginda-
ko eraikinek. Gaur egun, ordea, populazioaren hazkundeak noizean behin urak har-
tzen dituen ibai-ondoetara bultzatu ditu nekazariak, lur horiek emankorragoak bai-
tira.

ARTXIBOKOA

Horretaz gain, El Nifiok gehien zigortzen dituen eremuak, bestelako arrazoiak ere
badirela medio, munduko pobreenetakoak dira. Beraz, jende asko bizi da txabole-
tan eta material ahulez egindako etxeetan, eta higiene- eta osasun-arazoak ende-
mikoak dira toki horietan. Horregatik, gaixotasunak eta heriotzak erraz zabaltzen
dira.

Sendagileak aspalditik zeuden harrituta hainbat tokitan malariak bost urte ingu-
ruko zikloa betetzen zuela ikusita. Duela gutxi, ordea, Indian, Venezuelan eta
Kolonbian, malariaren zikloak El Nifiori lotuta zeudela frogatu zuten. Hain zuzen ere,
malariaren transmisioa eta eguraldia zuzenean erlazionatuta daude. Toki lehorre-
tan, bat-bateko euriteek eltxoen hazkuntza sustatzen dute; toki hezeetan, aldiz, uhol-
deak dira eltxoak ugaritzeko egoera aproposa sortzen dutenak.

Dengea ere eltxoen bidez transmititzen da. Ez dago malaria bezain lotuta euria-
rekin, baina El Nifiok eragindako tenperatura altuek birusaren transmisioa errazten
dute Asiako herrialde askotan.

Eltxoen bitartez transmititzen den entzefalitis australiarra, berriz, La Nifiarekin
erlazionatzen da. La Nifiaren eraginez, Australiaren hego-ekialdean euriteak eta
uholdeak gertatzen dira, eta birus hori transmititzeko egoera aproposa sortzen da.
Antzekoa gertatzen da are kaltegarriagoa den Ross ibaiko birusarekin.

Hori guztia kontuan izanda, prebentzio-neurri egokiak garaiz hartu ahal izateko,
El Nifio eta La Nifiaren iragarpenen garrantzia nabarmentzen du OMEK. Horretarako,
hondamendi naturalak, meteorologia eta osasuna batera aztertzen dituen bulego
berezia du.

Perun urtero egiten da nekazaritza-
-plana. El Nifiori lotutako eguraldi-
-iragarpenen arabera erabakitzen da
non eta zer komeni den ereitea, algo-
doia edo arroza. Ur- eta energia-horni-
ketaren behar handiena non izango
den ere ikusten da, eta urte horretan
aproposak izan daitezkeen tokietan
abeltzaintza bultzatzeko ahalegina egi-
ten da. Brasilen, Australian eta AEBe-
tan ere egitasmo bereziak dituzte, al-
dian behingo klimaren aldaketa horiek
jarraitzeko eta epe motzera eta luzera
horren araberako neurriak hartzeko.

Nolanahi ere, horrelako planak mun-
duko herrialde askotan egin beharko
lirateke, besterik ez bada, laguntzak
nora bideratu jakiteko. Izan ere, alde
batetik EI Nifiok meteorologiaren eta
klimaren ‘globalizazioaren’ neurria
ematen du, baina bestetik, hainbat fe-
nomenorekin gertatzen denaren antze-
ra, herrialde pobreetan kalteak nabar-
menagoak dira.

“El Nino gero eta
sarriago eta
indartsuago

azaltzen dela uste
dute klimatologo
batzuek”

Iraganak ematen duen
ikasbidea

Hain zuzen, herrialde askoren memo-
rian daude gordeta El Nifiok edo La
Nifiak sortutako hondamendiak, eta
belaunaldi batetik bestera ahoz aho
transmititutako informazio hori neurriak
hartzeko baliagarria izan da sarritan.

Zientzialariek, fenomenoa ikertzen hasi
zirenean, Peruko biztanleen testigantza
kontuan izan zuten. Ahozko erregistroa
alde batera utzita baina, bestelako zan-
tzuen bila hasi zirenean, harrituta geldi-
tu ziren. Aztarnak hasiera batean uste-

kabekoak diruditen tokietan azaltzen
dira: Andeetako glaziar batean jasotako
lagina ikertu zuten 1993an, eta Ka.
2200. urtean sekulako euri-jasak izan
zirela ikusi zuten (El Nifioren ondorioz
izan ote ziren? Ikertzaileak baiezkoan
daude). 1000. urtean, berriz, bereziki
luzea izan zen El Nifiok Arizonako eta
Txileko zuhaitzetako eraztunetan utzi
zuen bere arrastoa.

“duela bost
mende, El Nino
apaldu zedin,
inkek gizakiak
sakrifikatu
Zituzten”

El Nifioren indarra agerian uzten duten
bestelako aztarnak ere bildu dira: 1500.
urte inguruan, inkek zortzi gizaki sakri-
fikatu zituzten. Antropologoen ustean,
El Nifio gogor bat apaldu nahian jain-
koei eskainitako oparia ziren.

Argi dago, behintzat, El Nifio eta La
Nifia ez direla atzo goizean jaiotakoak.

El Nifiloren aztarnak enborretako
eraztunetan antzematen dira.

Itsas mailaren anomalien mapa

1997ko uztailak 8 .

in

&
=1,

Satelite bidez jasotako datuekin egindako itsas mailaren anomalien mapetan
argi ikusten dira El Nifiloren (1997an) eta La Nifiaren (1998an) arteko aldeak.

Etorkizunean
indartsuagoa ote?

Zenbait klimatologoren ustean, El Nifio
gero eta sarriago eta indartsuago azal-
tzen da. Joan den mendeko hamar El
Nifio indartsuenetatik lau 1980az ge-
roztik gertatu dira. Hori bai, ez dakite
pilaketa hori halabeharrez gertatu den
ala joera baten adierazgarri ote den.

Ozeano Pazifikoa hain handia izanik,
ez dirudi atmosfera gradu erdi bero-
tzeak eragin diezaiokeenik. Hala ere,
batzuen ustez azalpena argi dago: El
Nifio ohiz kanpoko beroketaren ondo-
rioz gertatzen da; bi hitzetan esateko,
Pazifikoaren ekialdeko itsasoa gehiegi
berotzen denean, beroa atmosferara
mugitzen da eta euritan askatzen da.
Hortaz, El Nifiori esker itsasoaren eta

atmosferaren arteko oreka lortzen da,
hainbat urtetik behin zikloa itxi eta
hurrengoari hasiera ematen baitzaio.
Alabaina, Lurraren beroketa dela eta,
badirudi zikloa laburtu egin dela, El
Nifio hasteko behar den beroa lehe-
nago metatzen delako.

Ezinbestekoa da, beraz, klima osotasu-
nean aztertzea. Horrek ikaragarri zail-
tzen ditu datu-bilketak, analisiak eta
iragarpenak, baina alderdi bakoitza
hobeto ulertzen den heinean, El Nifiok
eta La Nifiak hondamendiaren ikur
izateari utzi ahal izango diote. =]

